
uxitha fjamma raha tisreg f’nofs il-pajsagg-bizzilla tal-kosta Irlandiza.
Kien fit-tielet xahar tieghu hemmbhekk, fuq programm ta’ studju, li matulhom
kien qatta’ sighat twal il-librerija tal-universita, jassorbi b’passjoni I-vrus ta’
Joyce u Heaney, u johlom li jtemm il-kors tal-Bacellerat b’suc¢¢ess. Ghal tmiem
il-gimgha, meta l-hitan tal-binja antika kien ihosshom jissikkaw madwaru,
I-ghaxqata’ Nigel kienet li jagbad 1-ewwel kow¢ li jinzerta u jerhilha ghall-arja
friska fuq l-irdumijiet pittoreski ta’ Moher, disghin minuta ’1 boghod mill-belt
ta’ Limerick. Xejn, fil-fehma tieghu, ma kien jisboq il-veduta tal-blat u 1-bahar
minn hemm fuq; imma dan kien qabel ma lemah lil dik it-tfajla misterjuza, li
wara li sahhritu bi sbuhitha, ghaddietlu bewsa, u mal-bewsa rigal ¢kejken li
weghedha li jghozz sa ma jerga’ jaraha.

Fil-verita kien xaba’ jara minnhom, dawn il-famuzi shamrocks tal-Irlanda.
Ma kienx hemm hanut fil-pajjiz li ma kellux minnhom stampati fuq kpiepel,
maggijiet, flokkijiet u ¢ek¢ik iehor... u kien sama’ li jgibu r-risq ukoll —1-aktar
dawk b’erba’ werqiet bhall-kampjun 1i kienet tatu Emily. Hassu ridikolu
qabel dahal jorqod, igieghed ix-shamrock fuq il-mejda ta’ magenb is-sodda
bhalma kienet ordnatlu t-tfajla, bhallikieku dik il-bi¢¢a silla kellha xi kapacita
sopranaturali. Ghax Nigel ma kienx superstizzjuz.

Filghodu kif stenbah, madankollu, sab jistennieh lil Paddy. Twil biss
madwar tliet piedi, il-leprechaun kien liebes kollox ahdar, u f’saqajh kellu
zarbun iswed minn dawk tal-bokkla. Wi¢¢u ruxxan kien mistohbi taht dagna

gingrija. Lil Nigel qallu 1i x-xorti kienet tbissmitlu. Il-haxixa li tatu Emily
kienet hadmet tassew!

Dakinhar il-bank ta’ Nigel baqa’ battal, u 1-lezzjoni fuq 1-ghajta politika
fil-kitbiet ta’ W. B. Yeats saret minghajru. I1z-zaghzugh, ghatxan ghall-kaldarun
mifqugh muniti 1i kien iddeskrivielu Paddy, intasab wieqaf fuq l-irdumijiet
ta’ Moher, harstu ffissata lejn il-qawsalla. Dehret tibda minn xi mkien gol-
kampanja, bit-tarf taghha jwassal dritt ghal o nofs l-ilmijiet tal- Atlantiku. Kien
proprju dak il-punt li heggu jilhaq Paddy, galadarba ried isir sinjur. “Jew ma
temminnix?” nibxu l-ispeci t’ghafrit, u Nigel dahaq, ghax xejn mill-hwejjeg li
kienu sehhewlu matul dawk 1-ahhar sighat ma kien fil-fatt jitwemmen.

Il-gisem bla hajja taz-zaghzugh intlemah ma’ nzul ix-xemx minn sewwieq
ta’ dghajsa vojta tal-krucieri; skoperta verament tal-wahx, li ganglet ferment
shih mal-kosta kollha, u 1i halliet lis-sewwieq tal-ingenju taht xokk. L-uniku
hsieb li kkonslah kien wic¢ it-tfajla sabiha li ltaga’ maghha 1-jum ta’ qabel, u
r-rigal ¢kejken li kienet ghaddietlu f’forma ta’ silla b’erba’ werqiet.





